
Abstrak: Inovasi yang diberi tajuk Light Nyum-Nyum merupakan inovasi baru yang diasaskan oleh guru-guru di 

SMK Bukit Gambir, Tangkak, Johor. Light dalam tajuk inovasi ini merupakan cahaya dan Nyum-Nyum pula dapat 

diistilahkan sebagai bunyi kesedapan kunyahan dari set penapis cahaya yang disediakan. Elemen penggunaan bahan 

PdPC yang menarik, mudah di ‘hands-On’ serta boleh dimakan ini, adalah untuk menarik perhatian pelajar dalam 

PdPC berkesan khasnya melibatkan pelajar kelas Galus. Model ini juga amat fleksible, dihasilkan dari bahan 

terbuang dan direka khas bagi membolehkan pelajar bergiat aktif dalam sesi PdPC bagi subjek sains Tingkatan 1, 

topik Cahaya dan Optik. Berdasarkan ujian keberkesanan produk inovasi Light Nyum-Nyum (pra dan pos), kajian 

 mendapati bahawa penggunaan Model Inovasi Light Nyum-Nyum ini telah meningkatkan markah penguasaan 

pelajar secara purata dari 56.25% kepada 84.5%. Berlakunya peningkatan peratusan yang amat tinggi iaitu 

sebanyak 28.25%. Sample pelajar yang diuji adalah seramai 8 orang yang melibatkan 3 tahap pelajar iaitu pelajar 

cemerlang, sederhana dan galus. Temubual terhadap sample kajian juga rata-ratanya memberi persepsi amat positif 

terhadap inovasi ini. Diharapkan, inovasi Light Nyum-Nyum ini dapat memberi sedikit sebanyak impak dalam 

PdPC berkesan melibatkan para guru dan murid dalam PdPC berkesan. 

1. PENGENALAN 

Light dalam tajuk inovasi ini merupakan cahaya dan Nyum-Nyum pula  kami istilahkan 

sebagai bunyi kesedapan kunyahan dari set penapis cahaya yang disediakan serta boleh dimakan. 

Berdasarkan (Yildirim & Altun, 2015) strategi pengajaran pembelajaran inkuiri dan berpusatkan murid, 

alat bantuan maujud adalah amat penting dalam menentukan kejayaan sesi PdPC. Elemen yang ada 

dalam Light Nyum-Nyum yang menarik, mudah di ‘hands-On’ serta boleh dimakan ini, adalah untuk 

menarik perhatian pelajar dalam PdPC khasnya melibatkan pelajar kelas Galus tegar. Ia selari denga 

apa yang dinyatakan oleh Park dan Song (2020) bahawa guru-guru yang lebih berpengalaman 

selalunya dapat mengaplikasikan pengetahuan dalam pedagogi untuk melibatkan murid secara aktif 

dalam pembelajaran STEM. Model ini juga amat fleksible, dihasilkan dari bahan terbuang dan direka 

khas bagi membolehkan pelajar bergiat aktif dalam sesi PdPC bagi subjek sains Tingkatan 1, topik 

Cahaya dan Optik. 

2. KAEDAH & BAHAN 

Bahan yang digunakan untuk menghasilkan inovasi 

1. Bekas makanan plastik terbuang. 

2. Sumber bahan pewarna semulajadi/alami ( Bunga Rossel, Daun Pandan dan Bunga Telang). 

3. Serbuk agar-agar. 

4. Gula pasir. 

 

 

 

 

 

 

Rajah 1: Kaedah penghasilan inovasi 

3. KEPUTUSAN 

Jadual 1: Hasil Ujikaji 

Inovasi Light Nyum-Nyum telah berupaya menarik minat murid untuk belajar. Hal ini 

dapat dibuktikan berdasarkan dapatan dari ujian pra dan pos dalam jadual di sebelah. Kadar 

peningkatan drastik markah adalah sebanyak 28.25%. Sampel dipilih melibatkan 8 orang pelajar 

daripada 3 aras iaitu cemerlang, sederhana dan lemah dalam Tingkatan 1 di SMK Bukit Gambir, 

Tangkak, Johor. Pemilihan sampel melibatkan 3 aras berkenaan adalah secara rawak daripada 

pungutan markah yang mereka perolehi dalam ujian penggal satu 

 

4. PERBINCANGAN 

Berdasarkan ujian yang dilakukan mendapati, Inovasi Light Nyum-Nyum telah dapat 

membantu murid memahami konsep penambahan dan penolakan cahaya. Ia sekaligus dapat 

melibatkan murid secara aktif dalam pembelajaran berkesan. Selain itu, dengan wujudnya inovasi ini, 

ia juga dapat memudahkan guru-guru untuk mengajar menggunakannya sebagai alat bantu mengajar 

(ABM). Ia sekaligus akan menjimatkan masa guru dalam memberi penerangan kepada murid 

berkenaan topik berkenaan dan turut sama, memberi manfaat dalam meningkatkan keyakinan guru 

untuk sesi pengajaran. Di Malaysia, Fatin Aliah et al. (2014) memaklumkan bahawa terdapat 

kekurangan guru STEM yang mahir di kebanyakan sekolah dari luar bandar. Oleh sebab terdapat 

kekurangan guru berkelulusan pendidikan STEM, guru-guru yang bukan dari opsyen STEM terpaksa 

mengajar mata pelajaran STEM di kebanyakan sekolah-sekolah yang terlibat. (Maruthai, 2019). Sudah 

pastinya, penghasilan Light Nyum-Nyum dapat mengatasi masalah berkenaan.  

 

5. KESIMPULAN 

Hasil daripada penggunaan inovasi Light Nyum-Nyum, murid dapat mengenalpasti warna 

primer dengan baik, dapat mengenalpasti proses penambahan warna primer bagi membentuk warna 

sekunder dengan tepat, dapat juga berkomunikasi mengenai penolakan cahaya dengan betul. Mereka 

juga telah berjaya merekod warna yang terhasil pada kotak putih selepas melalui Model Light Nyum-

Nyum dengan betul. Satu inovasi yang diharapkan dapat memberi impak positif kepada guru dan 

pelajar jika disebarluaskan kepada yang lain di seluruh Malaysia. Penghasilan inovasi ini juga untuk 

memastikan perjalanan PdPC di dalam kelas tidak terikat dalam perkongsian teori semata-mata tanpa 

sebarang aktiviti hands-On kesepaduan secara realistic (Nur Amelia & Lilia,2019) 

